
Қуръони Каримда зикр қилинган, дунё ва охиратда нажот топгувчилар
қуйидагилар:

1. Ғайбга ишонувчилар.

2. Намозни адо қилувчилар.

3. Закоти нисобга етса уни адо қилувчилар.

4. Қуръонга ва ўтган илоҳий китоблар Таврот, Инжил, Забурга иймон
келтирувчилар.

5. Охират кунига иймон келтирувчилар.

6. Яхшиликка чақирувилар.

7. Маъруфга буюрувчилар.

8. Ёмонликдан қайтарувчилардир.

9. Пайғамбаримиз Мухаммад соллаллоҳу алайҳи васалламга эргашувчилар,
ул зотга иймон келтириб ва уни қўллаб-қувватлаб ва унинг суннатини



лозим тутиб ва унинг ҳидояти билан ҳидоятланиб ва унинг сийраи зотини
ўрганиб.

10. Қиёмат куни яхши амаллари тарозида оғир келувчилар.

11. Аллоҳ ва Расули соллаллоҳу алайҳи васалламнинг буйруқларини
эшитиб итоат қилувчилар.

12. Мушрикларни, ҳатто қариндошлари бўлса ҳам дўст тутмайдиганлар.

13. Мўъминларни яхши кўриб улар учун фидокорлик қилувчилар.

14. Тақвога эришувчилар

15. Аллоҳ йўлида инфоқ қилувчилар ва хасислик ва бахилликдан йироқ
бўлувчилар...

Аллоҳ таоло бир қанча сураларда уларни зикр қилиб шундай марҳамат
қилади.

َنيِذَّلاَو ○ َنوُقِفنُي ْمُهاَنْقَزَر اَّمِمَو َةاَلَّصلا َنوُميِقُيَو ِبْيَغْلاِب َنوُنِمْؤُي َنيِذَّلا}
ىًدُه ٰىَلَع َكِئَٰلوُأ ○َنوُنِقوُي ْمُه ِةَرِخآْلاِبَو َكِلْبَق نِم َلِزنُأ اَمَو َكْيَلِإ َلِزنُأ اَمِب َنوُنِمْؤُي
5 : ةرقبلا {َنوُحِلْفُمْلا ُمُه َكِئَٰلوُأَو ۖ ْمِهِّبَّر نِّم

Улар Ғайбга иймон келтирурлар, намоз ўқирлар ва Биз уларга берган
ризқдан нафақа қилурлар.

Ва улар сенга ва сендан олдин нозил қилинган нарсага иймон келтирурлар
ва охиратга аниқ ишонурлар.

Ана ўшалар Роббиларидан бўлган ҳидоятидадирлар ва ана ўшалар,
ўшаларгина нажот топгувчилардир.

Бошқа бир оятда:

ۚ ِرَكنُمْلا ِنَع َنْوَهْنَيَو ِفوُرْعَمْلاِب َنوُرُمْأَيَو ِرْيَخْلا ىَلِإ َنوُعْدَي ٌةَّمُأ ْمُكنِّم نُكَتْلَو}
َنوُحِلْفُمْلا ُمُه َكِئَٰلوُأَو

Сизлардан яхшиликка чақирадиган, амри маъруф–наҳйи мункар қиладиган
бир уммат бўлсин. Ана ўшалар, ўзлари нажот топгувчилардир.

102 : نونمؤملا {َنوُحِلْفُمْلا ُمُه َكِئَٰلوُأَف ُهُنيِزاَوَم ْتَلُقَث نَمَف

Кимнинг мезонлари оғир келса, бас, ана ўшалар, ўзлари нажот
топгувчилардир.



َقوُي نَمَو ۗ ْمُكِسُفنَأِّل اًرْيَخ اوُقِفنَأَو اوُعيِطَأَو اوُعَمْساَو ْمُتْعَطَتْسا اَم َهَّللا اوُقَّتاَف}
{َنوُحِلْفُمْلا ُمُه َكِئَٰلوُأَف ِهِسْفَن َّحُش

16 : نباغتلا 

Аллоҳга қўлингиздан келганича тақво қилинг ва (амрини) тингланг ва
итоат қилинг ва инфоқ қилинг - ўзингизга яхши бўлади. Ва кимки
нафсининг қизғанчиқлигидан сақланса, ана ўшалар нажот топувчилардир.

Мусулмон киши дунё охират саодатини қўлга киритиш учун Аллоҳ буюрган
амалларни қилса ва Аллоҳ қайтарган амалларни тарк қилса, дунё ва
охиратда нажот топгувчилар сафида бўлади, иншаааллоҳ.

Аллоҳ таоло барчаларимизни дунё ва охиратда нажот топгувчилар
сафидан қилсин.

